
Campomayor
Caracterízanos 
tratar de facer as 
cousas de xeito 
diferente

A experiencia e o amplo coñecemento da materia prima 
que empregan é o grande activo de Campomayor, unha 
empresa de produción avícola asentada en Palas de 
Rei e con máis de oitenta anos de historia. Sempre 
tiveron a convicción de que o ovo era unha materia 
prima moi versátil, e precisamente a intención de 
coñecer e traballar mellor con este produto foi o que 
os levou a apostar pola innovación no sector e a abrir 
novas vías de comercialización. 



Catro xeracións transmitindo a 

GRANJA CAMPOMAYOR

“Vimos que, malia 
ser pequenos, 
podiamos lograr 
produtos dun 
valor engadido 
excepcional”

Somos unha compañía 
que busca liderar a 
vangarda da innovación 
no mundo do ovo ache-
gando solucións sauda-

bles e sustentables sempre desde 
un espírito de mellora continua e 
de aposta polo talento”, intro-
duce María Caridad García, CEO 
de Granja Campomayor, marca 
que, afirman, entende o progreso 
como a pescuda de novas ideas 
e a dinamización, innovando nun 
sector, o agroalimentario, que 
cada vez se apoia máis no pasado 
para evolucionar.

“A innovación, a aposta constante 
pola mellora e a busca da excelencia 
forman parte do ADN desta familia”, 
afirma García. “Meu marido e mais 
eu, e tamén os nosos fillos, temos 
a responsabilidade de continuar co 
legado que nos deixaron meu avó e 
meu pai, dos que aprendín a impor-
tancia do esforzo, o coidado polos 
detalles e a valentía para visualizar 
novos horizontes”.
Así, falando das súas claves para 
pasar de ser un negocio que come-
zou nos anos 40 recollendo a man 
pouco máis de 200 ovos ao día, “co 
máximo coidado e esmero”, a unha 
empresa referente que produce 
máis dun millón de unidades diarias, 
os seus responsables apuntan cara á 
reinvención constante. 

Non se detiveron na produción 
de ovos, senón que, aproveitando 
o impulso da terceira e a cuarta 
xeración familiar, apostaron pola 
investigación e exploraron todas 
as posibilidades que ofrece o ovo, 
un dos alimentos máis completos a 
nivel nutricional, para convertelo no 
protagonista de novas solucións en 
alimentación que fosen saudables e 
sustentables.
“Caracterízanos tratar de facer as 
cousas de xeito diferente. En Cam-
pomayor concibimos a innovación 
coma un eixe transversal vertebra-
dor e transformador”, destaca a 
CEO. Xa que logo, en todas as áreas 
da compañía a innovación ten o seu 
lugar e son fieis defensores de crear 
un ecosistema rico e aberto no que 
todos os traballadores se sintan 
partícipes. 

Entre os fitos centrais acontecidos 
logo da incorporación da actual xe-
rente, neta do fundador, salientan, a 
principios dos anos 2000 a iniciativa 
pioneira de inclusión da data de 
consumo preferente dos ovos e o 
investimento para adaptarse á nova 
normativa europea de benestar 
animal (foron unha das primeiras 
empresas españolas en facelo, o que 
lles reportou unha importante van-
taxe competitiva dentro do sector). 
No 2015 crearon a primeira e única 
planta de pasteurización de ovo de 
Galicia e no 2017 lanzaron ao merca-
do o ovo cociñado a baixa tempera-
tura para a canle HORECA, proxecto 
que os levou a recibir prestixiosos 
recoñecementos en Alimentaria e 
no Salón Gourmets. 
“Ese foi un punto de inflexión, xa 
que vimos que, malia ser pequenos, 
podiamos lograr produtos dun valor 
engadido excepcional. Nese momen-
to foi cando abrimos camiño cunha 
aposta clara polo I+D+i”, contan. 
Logo deste fito, pasaron a converte-
se nos licenciatarios da patente do 
ovo hidrolizado a nivel mundial en 
exclusiva, o cal permite conseguir 

sabores e texturas descoñecidas 
para a cociña doce e salgada. 
“Consideramos que o traballo 
conxunto entre entes públicos e 
privados é unha gran ferramenta 
para avanzar máis rápido e, neste 
sentido, ao tempo que lles fomos 
dando forma ás nosas instalacións 
e ao noso equipo de I+D+i, tamén 
establecemos colaboracións con 
universidades, start-ups e entidades 
vinculadas á innovación e á inves-
tigación”, sinalan os voceiros de 
Campomayor. 
Seguindo nesta liña de desenvolve-
mento e avance constante, pronto 
comezarán cos traballos de auto-
matización de diversos procesos de 
envasado e paletizado de produ-
to, así como coa ampliación das 
instalacións, ao que se suma o seu 

esforzo constante por potenciar 
a análise de datos para a mellor 
toma de decisións. 
A actualización continua, a diversi-
ficación do modelo de negocio e a 
internacionalización serán tres liñas 
de traballo clave nos vindeiros anos 
para esta compañía que traballa por 
converterse nun referente en inno-
vación disruptiva no mundo do ovo 
a nivel nacional e fóra do noso país. 



Por que
innovar?
O turismo non é moi diferente ao 
resto de sectores da economía, en 
cambio constante para adaptarse 
aos novos hábitos de consumo. 
Suso Fernández viuno claramente 
no caso 

 afirma.
Así que desde o principio o 
propietario de Aldea do Mazo 
orientou a rehabilitación a 
construír unha oferta innovadora 
baseada nos valores máis 
demandados actualmente no 
turismo rural: a privacidade e a 
tranquilidade. 

, insiste Fernández. A
aposta por ese outro tipo de 
turismo rural obrigou mesmo a 
abrir camiños que custou moito 
construír para garantir a 
separación entre instalacións e 
estancias. 

, resume.

Contactade con nós para poñer en marcha 
o voso propio proceso innovador.

Por que 
innovar?
Case un século pasou xa dende que 
o avó da actual CEO de empresa 
vendía ovos indo de feira en feira 
a cabalo. Hoxe, a empresa eríxese 
coma un referente na produción 
avícola e coma exemplo de actua-
lización continua e da importancia 
de ir sempre un paso por diante. 
Nese senso, parten con vantaxe, 
xa que miran cara ao futuro coa 
perspectiva de quen sempre apun-
tou nesta dirección, apostou por 
crear novas propostas e apoiou o 
desenvolvemento da alimentación 
saudable.  

O carácter disruptivo de Campo-
mayor é evidente: levan décadas 
encabezando e sustentando iniciati-
vas promotoras de avances na pro-
fesionalización do sector primario, 
no desenvolvemento de produto, 
na renovación das instalacións, no 
fomento das garantías sanitarias, 
no benestar animal… Así pois, cos 
alicerces firmemente establecidos, 
o futuro deste negocio familiar pasa 
por continuar exercendo como guías 
que abren camiño nesta ampla 
senda que é a innovación no sector 
agroalimentario.


